
	atiku kuwi satemene rak susah banget, mung mikirake kowe. Pirang-pirang dina kowe ora mulih, kuwi menyang ngendi ?"

	Cnd-Lr
	:
	"Anu kok Yung, Aku kapengin menyang kutha, srawung karo bocah liya, bocah akeh. Aku wis tau tekan kutha kok. Kepethuk karo wong akeh. Jagoku dakcoba, dakedu menang terus. Jago angger dikabruk banjur mati."

	Dw-Lmr
	:
	"E, dadi ngono ta. Lha sabanjure kepriye ?"

	Cnd-Lr
	:
	"Aku diajani karo Pak Wangsa dikon nglurug menyang Jenggala, arep dieterake. Aku iya gelem. Dheweke tanggung jawab. Mulane Yung, aku njaluk pamit !"

	Dw-Lmr
	:
	"E, lha blai, ane. Wong adu jago mono rak nganggo totohan. Lha sing kok-enggo totohan bae apa?"

	Cnd-Lr
	:
	"Yung, aja was sumelang. Totohane nyawa-ku bae."

	Dw-Lmr
	:
	"Kepriye, nyawa ?" karo mingseg-mingseg, "Ngger anakku, anakku mung siji,ya mung kowe, aja Ngger ..... yen kena dakeman, aja,......aja lunga .... Ngger !"

	Cnd-Lr
	:
	"Yung aja nggrantes ta Yung, atiku kok ora kena dipenggak, embuh Yung, arep nemoni lelakon apa, Anu kok Yung, Pak Wangsa wani nanggung, jarene jagoku kena diendelake kok Yung, wis eklasna bae, Yung !"

	Dw-Lmr
	:
	"Ngger, apa bener, tenan ya Ngger, luwih becik aja lunga!".

